
tez kiydiradi?” kabi o‘yinlar. yigitlarni befarq qoldira olmaydi, ular quruvchi, fermer, 

sog'inchi rolini o'ynash istagi bor.

KLINIK ISH O‘YINLARINING AMALIY MASHG‘ULOTLARDAGI
AHAMIYATI

Kodirova Sh.A.
Toshkent tibbiyot akademiyasi, Toshkent, O ‘zbekiston

Ishning dolzarbligi: Klinik ish o‘yinlari tavsiya qilishning asosiy usuli tanlangan

mutaxassislik bo‘yicha amaliy va kommunikativ ko‘nikmalarni shakllantirish

hisoblanadi. Bu usul talaba bilimi va ko‘nikmasini real murakkab vaziyatlarga

yo‘naltirishda g‘oyat samarali hisoblanadi.

Klinik ish o‘yinlari: talabalar tomonidan real hayotiy vaziyatlarni o‘quv xonasida 

modellashtirish va rollarni ijro etish orqali ma’lum nazariy bilim va amaliy 

ko‘nikmalarni shakllantirishga qaratilgan metoddir.

Klinik ish o‘yinlarining asosiy qoidasi -  bu ma’lum holat bo‘yicha ssenariyni 

tuzishdir. Ssenariy rejasi -  bu voqealikning mantiqan majmuasini aks ettiradi, voqealar 

ketma -  ketligini bayon etadi.

Ishning maqsadi: - kasbiy holatlarda aniq va tez yondoshish, to‘g‘ri qaror qabul qilishni 

shakllantiradi, bo‘lg‘usi mutaxassisning faoliyatida real xatoliklarning oldini oladi, 

bilim va ko‘nikmalarni aniqlab, to‘g‘rilaydi.

Material va uslublar: o‘quv xonasi, guruh talabalari:, real tibbiy hujjatlar.

Natija: I. Tayyorlash etapi:

l.Kurs va mavzuni aniqlash. Klinik ish o‘yinlarini yuqori kurslarda va magistratura 

yo‘nalishida o‘tkazish maqsadga muvofiq. Bunda asosan shoshilinch holatlarni yoki 

kam uchraydigan kasaalliklarni o‘zida aks ettirgan holatlarni tanlagan yaxshiroq 

hisoblanadi.

2. O‘yinning maqsadini aniqlash:

O‘yin davomida qanday bilim va ko‘nikmani namoyish etishni shakllantirish.

3. Ish o‘yinining markazida ssenariy rejasini tuzish tashkil etadi: 

a) kasbiy faoliyatda vaziyatli holatni (real, dolzarb, tipli) tanlash;

А
b) rollarni aniqlash va ularni mutaxassislik va mansabiga qarab alohida kartochkalarda

qayd qilish;

v) harakat joyini (bemor xonadoni, tez yordam mashinasi, qabul bo‘limi va boshqalarni 

aniqlash;

g) real tibbiy hujjatlarni (tahlillar, rentgenogramma va EKG to‘plami) tayyorlash, 

o‘yinni fanton, mulyaj jadvallar va b. bilan ta’minlash.

4. Parallel o‘rganilayotgan fanlarni o‘rganish va bazis bo‘limlarni takrorlash . 

Talabalarga takrorlash uchun adabiyotlar ro‘yxati keltiriladi.

II. O‘yinning borishi.

Boshlovchi -  o‘qituvchi o‘yinni ma’lum holatdan boshlab, talabalarni rollar bo‘yicha 

taqsimlaydi. Bunday hollarda o‘yin turli holatlarda ishtirokchining o‘zi va 

hamrohining harakatlarini baholash imqoniyatini beradi.

III. O‘yin muhokamasi.

Ekspertlar barcha o‘yin ishtirokchilarining muvaffaqiyatli va muvaffaqiyatsiz 

harakatlarini tahlil qilishadi. Har bir talaba bu haqda o‘zining nuqtai nazarini bayon 

qiladi.

Ekspert guruhi maslahatni bir necha bosqichlar bo‘yicha baholaydi:

- axborot yig‘ish -  anamnez;

- vrach -  bemor o‘zaro harakati;

- patsientni har tomonlama ko‘rikdan o‘tkazish;

- patsientni (menedjiment) olib borish;

Talabalalarning «ekspert» guruhi -  qadamma-qadam o‘yinning borishini tahlil qilib, 

kamchiliklarni o‘ziga qayd qiladi.

O‘yin oxirida o‘qituvchi o‘z xulosasini aytadi, har bir talabaning yutuq va 

kamchiliklarini izoxlaydi va har bir talabani baholaydi

Xulosa: klinik ish o‘yinlari talabalarda mustaqillik, ishbilarmonlik, tashkilotchilik, 

kollektivizm, qo‘yilgan muammoni yechishda ijodiy yondashishni tarbiyalaydi. Ish 

o‘yini deontologiya prinsipiga asoslangan kommunikativ ko‘nikmalarni shakllantiradi.


